
Мітрапаліт Васіль (Ліпкіўскі) – мучанік за 
Ўкраінскую Аўтакефальную Царкву і 

ўкраінскі народ. 

У кастрычніку 1921 года ў г. Кіеве Ўсеўкраінскі 
царкоўны Сабор адрадзіў аўтакефалію Ўкраінскай 
Праваслаўнай Царквы, якую яна згубіла за 335 гадоў 
да таго ў выніку незаконнай, ганебнай апэрацыі, 
“пракручанай” ў 1686 годзе Масквой і Канстанцінопа-
лем (тады Маскоўская царква купіла ў Царгародскага 
патрыярха Дзіяніса Кіеўскую мітраполію, яе правы, яе 
незалежнасьць за 200 чырвонцаў і 120 сабалёў. Неўза-
баве за гэта Дзыяніса пазбавілі сану, але чорную спра-
ву ўжо было зроблена…). 

Саборам было ўтворана Ўкраінскую аўтакефаль-
ную праваслаўную царкву (УАПЦ), мітрапалітам якой 
абралі Васіля Канстанцінавіча Ліпкіўскага. Ён рупліва 
і плённа працаваў на гэтай пасадзе да 1927 г., калі, па 
загаду ДПУ, з яго “быў зьняты абавязак мітрапалічага 
служэньня”. 22 кастрычнік 1937 года Мітрапаліта Ліп-
кіўскага арыштавалі, а 27 лістапада – ён быў растраля-
ны… На Лук’янаўскіх могілках у г. Кіеве пастаўлены 
Крыж на сымбалічнае магіле Мітрапаліта Ліпкіўскага 
(месца ягонага пахаваньня невядомае…). 

На ІІІ памесным Саборы УАПЦ у 1997 г. было вы-
рашана: 27-га лістапада, калі быў растраляны Мітра-
паліт Васіль Лепкіўскі, вызнаць Днём памяці сьвятых 
новамучанікаў зямлі Ўкраінскай – мучанікаў і спавя-
дальнікаў Хрыстовай веры, загінуўшых на Ўкраіне ад 
бязбожнае ўлады ў 1917 – 1991 г.г. 

Трапар сьвятамучаніку Васілю 

Зьявіўся ты, ойча Васіль, праўдзівым сьвятлом 
зямлі ўкраінскай. Мы ж, шануючы вялікае 
архіпастырскае пакліканьня твае, з нябёсаў самім 
Хрыстом дадзенае, молім аб заступніцтве тваім за 
ўвесь народ твой: прасі ў Бога зьмякчэньня ўсіх 
сэрцаў чалавечых і душам нашым вялікую міласьць. 

Акафіст  
сьвятамучаніку Васілю (Ліпкіўскаму), 

мітрапаліту Кіеўскаму  
Кандак 1 

Богам абраны і Духам пакліканы, зьявіўся ты, 
сьвяціцель Васілі, дзеля ўсіх хрысьціян добрым 
настаўнікам Праўды, і прыкладам у набожнасьці. 
Гэтаму няспынна навучаў усю паству сваю 
ўкраінскую ў духу й ісьціне сьпяваць Богу песьню 
ўслаўленьня, а цяпер і мы з радасьцю сьпяваем Табе: 
Радуйся, Васіль, Богам пастаўлены наш Сьвяціцель і 
мучанік Хрыстовы.  

Ікас 1 
Перамогшы Вавілонскі праклён, ты ўласнаму 

народу родную мову ў храм павярнуў, і, наблізіўшы 
гэтым усіх верных да Бога, роўным годнасьцю ўсім 
іншым сьвятым апосталам зрабіўся. Таму мы ўдзячна 
сьпяваем табе так: 

Радуйся, муж нязломны ў надзеі на Цара Хрыста; 
Радуйся, бо ты сябе перамог і ў пакоры анёльскай 
нябёсы атрымыў. 

Радуйся, непераможны стоўп ісьцінага Праваслаўя; 
Радуйся, пасаромленьня ворагам Царквы Хрыстовай. 

Радуйся, жывы сьвяцільнік праўдзівай Божай 
Любові; Радуйся, бо ты пастве сваёй жывую веру 
павярнуў. 

Радуйся, бо ты крыж Хрыстовы на сябе да канца 

пранёс; Радуйся, бо ты ня толькі як айцец, але і як 
любячая маці, дзяцей не пакідаў да самой сьмерці. 

Радуйся, бо ты надзею на Хрыста ўласнаму народу 
павярнуў; Радуйся, бо падобна старазапаветным 
прарокам магіла твая ад вачэй нашых прыхавана. 

Радуйся, Васіль, Богам пастаўлены наш 
Сьвяціцель і мучанік Хрыстовы.  

Кандак 2 
Калі ўжо вера на землях нашых зьменшылася, 

зьмяніўшыся абрадам, выявіў цябе Хрыстос абранаму 
стаду свайму, даручыўшы жазло архіпастырскае, каб 
ты сам выратоўваючыся і іншых на шлях свой 
скіроўваў, іншых навучаў сьпяваць Богу: “Алілуя”  

Ікас 2 
Суровым аскетам зьяўляючыся, ты і сямейнае 

жыцьцё не зьняважыў, колькі мог выконваючы 
запавет: “Што Бог зьяднаў, чалавек не разьяднае”, але 
зрабіўшыся прыкладам да сьмяротнай шлюбнай 
адданасьці і вернасьці, гэтым цяпер Богалюбчаму 
Апосталу ў чысьціні сваёй зрабіўся роўным. Мы ж, 
няздольныя пачуцьці свае прыхаваць, так табе 
сьпяваем: 

Радуйся, годны інак без манастыра свайго, і муж 
без блуду плоці; Радуйся, каштоўны скарб нябесны, 
што жыў на зямлі і ўславіўся 

Радуйся, бо сваёй волі ты не жадаў, але як 
Хрыстос прагнуў толькі волі Айца Нябеснага; 
Радуйся, бо пакорай сваёй ты дэманаў застрашыў. 

Радуйся, цьвёрды стоўп Праваслаўя, богамудрымі 
словамі на свайго Вялікага суімёніка падобны; 
Радуйся, бо больш за жыцьцё свае ты шукаў 
каштоўную пэрліну Царства Божага. 

Радуйся, бо ў галоце сваёй ты ўсім сусьветам 
валодаў; Радуйся, што перабываючы пакорным і 
нямоглым старцам, ты жах на ворагаў наводзіў. 

Радуйся, бо не страшыўся сьведчыць аб ісьціне, 

калі ўсе спужаліся і змоўклі; Радуйся, што абраў цябе 
Хрыстос як таго, хто годны быў стаць стырнікам 
караблю Царкоўнага. 

Радуйся, Васіль, Богам пастаўлены наш 
Сьвяціцель і мучанік Хрыстовы.  

Кандак 3 
Мітра зрабілася дзеля цябе сапраўды вянцом 

цярновым, нарукаўнікі – вярыгамі, а амафор 
сьвяціцельскі зрабіўся правобразам авечкі 
заблукаўшай, якая заблыталася ў сетках сатаной 
закінутых, аб Царкве і Богу забыла. Ты ж, як пастыр 
добры, калі Богам і людзьмі пакліканы быў, усё 
пакінуў і перашоў ва ўдзел Царства Божага, што яшчэ 
і тут, на зямлі, відавочна нам выяўлена. Мы ж, 
бачыўшы нябесную славу тваю, аднымі вуснамі з 
табой сьпяваем Богу: “Алілуя” 

Ікас 3 
Сьвятому і Першавярхоўнану апосталу Пятру 

зрабіўся ты падобны, калі прамовіў, што Бога варта 
слухаць больш чым людзей, напісаўшы гэтыя словы 
на кнізе жыцьця свайго. Не спужаўся жорсткіх 
бязбожнікаў, ты добрым подзьвігам уславіўся і 
гарачую веру захаваў. Таму мы ўдзячна сьпяваем табе:  

Радуйся, бо ты зямное і нябеснае дзівосна зьяднаў; 
Радуйся, бо пастырам добрым дзеля верных сваіх быў. 

Радуйся, бо добразадумна і дзівосна архірэям 
абраны ты быў; Радуйся, бо гарачай любоўю да 
айчыны зямной ты і нябесную айчыну атрымаў. 

Радуйся, бо малітвамі тваімі Царква цяпер 
дзівосна стаіць; Радуйся, бо праз буру бядоты ты 
пакорна прайшоў. 

Радуйся, бо сваім богамоўленьням і цяпер сэрцы 
нашы абуджаеш; Радуйся, бо ад улоньня маці 
пастырства было табе наканавана. 

Радуйся, бо ўзначаліўшы род сьвятарскі 
працягваеш яго; Радуйся, бо цяплом надзеі сэрцы 

нашы саграваеш. 
Радуйся, Васіль, Богам пастаўлены наш 

Сьвяціцель і мучанік Хрыстовы.  

Кандак 4 
Ад юнацтва ўласнага пачаў ты, сьвяціцель і 

мучанік, ойча Васіль, рыхтавацца да служэньня 
архіпастырскага, не грэбаваўшы навукай сьвецкай, а 
зьядноўваючы яе з дзеючым богаслоўям, як і іншыя 
вялікія настаўнікі Царкоўныя, навучаючыся сам, ты 
неўзабаве і іншых навучаў словам і справай радасна 
песьню Хрысту Богу сьпяваць: “Алілуя”  

Ікас 4 
Сьвятому Якаву, Брату Госпада па плоці, зрабіўся 

падобным ты, калі краевугольным каменем жыцьця 
свайго ты веру абраў, якая без добрых спраў 
набожнасьці была б мёртваю сама ў сябе. Мы ж усе, 
шануючы Усямудрасьць Боскую ў табе выяўленую, з 
хваляваньням сэрца, так табе сьпяваем: 

Радуйся, добры выканаўца волі сілаў нябесных; 
Радуйся, бо ў высокім стане сваім ты нячысьцікам 
гонару ня быў пераможаны. 

Радуся, бо ў зьневажаньні цябе ты ў адчай і 
разгубленасьць ня ўпаў; Радуйся, бо застаўся дзеля 
ўсіх архіпастыраў і сьвятароў добрым настаўнікам. 

Радуйся, бо ўзнагароды зямныя за нішто ўважаеш; 
Радуйся, бо душу сваю за авечак аддаць не спужаўся. 

Радуйся, бо запавет Божы аб шанаваньні бацькоў 
сваіх ты выканаў; Радуйся, бо сваёй жывой верай ты і 
цяпер нас ажыўляеш. 

Радуйся, архірэй сьвяты, які сан свой ад Самога 
Бога атрымаў; Радуйся, муж вялікі, які жыцьцём сваім 
і іншых добра жыць навучаеш. 

Радуйся, Васіль, Богам пастаўлены наш 
Сьвяціцель і мучанік Хрыстовы.  

Кандак 5 
Не аб сваё славе дбаўшы, зрабіўся ты вялікім 

сьвяцільнікам народу ўкраінскага, вялікім пастырам 
Царквы і стырнікам, які вышэй за ўсё шукае Бога і 
Праўды Ягонай. Мы ж, усе верныя, дзівуючыся такім 
цудоўным падарункам Духа Сьвятога, у табе іскрава 
выяўленам, у пакоры сэрцаў нашых, адзінымі вуснамі 
з табой жадаем вечна сьпяваць Богу: “Алілуя”. 

Ікас 5 
Сьвятому  Прароку і Прадвесьніку Яну зрабіўся 

падобным ты, калі, крочачы наперадзе народу Божага, 
заклікаў яго на шчырага пакаяньня сардэчнага, 
пакланеньня ў Духу і Ісьціне, зьяўляючыся не 
гаспадаром, але праўдзівым слугой Яго. За гэта 
ўзнагародзіў цябе Госпад, які бачыць сэрцы, дарам 
мудрасьці і прароцтва. Мы ж, жахаючыся гэтых 
наднябесных талантаў тваіх, так сьпяваем табе: 

Радуйся, Дом пабудаваўшы на камені веры; 
Радуйся, зьдзясьненьне ідэалу пастырскага і 
архіпастырскага.  

Радуйся, наш добры айцец і параднік; Радуйся, бо 
зьмяніў паклон цару на паклон Праўдзіваму Богу. 

Радуйся, бо зьнішчыў ты паганства народу твайго; 
Радуйся, бо неразумных шчырай праўдзе навучыў. 

Радуйся, бо браму веры Апостальскай нам зноў 
адчыніў; Радуйся, бо мытніку, а не фарысею ты 
пераняў. 

Радуйся, бо малітвамі тваімі цяпер Царкву нашу 
ты трымаеш; Радуйся, бо Дабрыню атрымаў ты 
нябесную, надзвычайна ў людзях Божых выяўленую і 
ачышчаную. 

Радуйся, Васіль, Богам пастаўлены наш 
Сьвяціцель і мучанік Хрыстовы.  

Кандак 6 
У жахлівы час голаду не пакінуў ты народ свой, 

але як архіпастыр і айцец праўдзівы паўстаў на 

абарону найменшай авечкі сваёй. З галодным падзяляў 
ты ежу сваю, з хворым падзяляў цяжар хваробы, а 
згалелых суцяшаў у скрусе і бядзе. Робячы так рабіў 
ты дзеля самога Хрыста, Выратавальніка і Бога 
нашага. Ад Якога і атрымаў вянок нятленны і вечны, у 
месцы дзе сьвятыя і справядлівыя спачываюць. Мы ж 
Хрысту Богу за гэта падзяку і хвалу ўзносім: “Алілуя”. 

Ікас 6 
Першымі словамі Тваімі, якімі ты дабраславіў 

паству ўласную ў храме Сьвятой Сафіі, былі словы 
падтрымкі ў веры ісьцінай і праваслаўнай. Гэта ж ты 
не спыняў прапаведаваць да гадзіны сьмерці сваёй 
мучаніцкай дзеля Хрыста і Царквы Ягонай. Таму ўсе 
мы, крочачы сьлядамі тваімі, выконваючы запаветы і 
спадзяваньні твае, адзіным сэрцам і адзінымі вуснамі 
радасна сьпяваем: 

Радуйся, зьдзясьніўшы прагненьня Ўладзіміра; 
Радуйся, бо назваўшыся апошнім – першым ты 
зрабіўся ў Царстве Боскам. 

Радуйся, бо ты рымскае ерасі памылку няшчадна 
выкараніў; Радуйся, бо ты лятарынскае благамоўе 
словам сваім, як мячом, высек. 

Радуйся, бо на месца Хрыста Цара ты зямнога 
паганскага цара не паставіў; Радуйся, бо ты жыцьцём 
духоўным вялебным старажытнасьці пераймаў. 

Радуйся, бо жывы дух Закону Божага, ты на 
мёртвую літару яго не прамяняў; Радуйся, бо ў цябе 
сьвятога людзі яшчэ пры жыцьці пабачылі. 

Радуйся, бо моц Божа ў тваёй нямогласьці 
ўславілась; Радуйся, бо малітва твая з цемры 
грахоўнай любога вызваляе. 

Радуйся, Васіль, Богам пастаўлены наш 
Сьвяціцель і мучанік Хрыстовы.  

Кандак 7 
“Вечнымі гандлярамі дабрыні Божай” сьмела 

клікаў ты, выкрываючы, архірэяў вялікіх прад 

народам, што ўражаны грахом срэбралюбства ды 
марнаслаўя, адважваліся дабрыню Госпада прадаваць і 
Царквой сьвятой гандляваць дзеля выгод зямных. Ты 
ж, прыраўноўваючы іх да Сымона-вяшчуна і 
нягоднага Ананія-сьвятаадступніка, за нішто іх меў, 
навучаючы, што дабрыня Божа ад людзей незалежная, 
бо гэта ёсьць падарунак Хрыстовы. Мы ж, прымаючы 
гэтую тваю навуку чыстую, за яе табе дзякуем, і 
просім надалей быць нашым архірэям і стырнікам, 
каля Пасаду Божага молячыся за нас і Богу 
сьпяваючы: “Алілуя” 

Ікас 7 
Вялікаму сьвяціцелю Яну Залатавуснаму пераймаў 

ты, памножыўшы ў сто разоў дадзеныя табе таленты 
Боскія. Гарачае казаньня тваё як меч дзьвухвостры 
уражае цела і душу нашу, будучы чыстым сьпевам 
сьвятога сэрца твайго. Мы ж не спыняем дзівавацца 
залатамоўнасьці тваёй, што заўсёды ажыўляецца 
Духам Сьвятым, заўсёды верыць нас вучыць, надзею 
мець і любіць. Мы ж, грэшныя і нявартыя слугі, 
прымаючы кожнае слова твае, як расу жыватворчую 
для смаглага, з пакорай молім цябе так: 

Радуйся, усялякаму грэшніку добры айцец і лекар; 
Радуйся, дапамога ўсім патрабуючым. 

Радуйся, сьвяцільнік прымоцны і незаменны; 
Радуйся, бо ты зрабіўся дзеля нас узорам 
перайманьня. 

Радуйся, бо за табой народы і пакаленьня 
пакрочылі; Радуйся, бо ты ёсьць сьведка Хрыстовы.  

Радуйся, бо ты Ўкраіну праславіў; Радуйся, бо імя 
твае ў Кнізе Жыцьця навечна ўпісана. 

Радуйся, бо богаведы ты ў жыцьцё пераўтварыў; 
Радуйся, бо ты гэтаму навучаеш нас. 

Радуйся, Васіль, Богам пастаўлены наш 
Сьвяціцель і мучанік Хрыстовы.  

Кандак 8 
На Цудатворцу з Мір Лікійскіх зрабіўся падобны 

ты дабрынёй сваёй і нязлобнасьцю, зьдзіўляючы 
гэтым ня толькі паству сваю, але і катаў тваіх. І ня 
здолела сатанінская варта перанесьці такой любові да 
іх выяўленай, таму і забілі цябе, жадаючы гэтым 
зьнішчыць цябе і справу рук тваіх. Мы ж цяпер 
бачым, як добра дала плод зярнятка малое, што табой 
пасаджана ў душах нашых. За гэта Богу дзякуючы, 
сьпяваем: “Алілуя” 

Ікас 8 
Апосталу народаў, богалюбчаму Паўлу пераймаў 

ты, зрабіўшыся прарокам і апосталам народу свайго, 
няспынна прапаведуючы і навучаючы людзей Царквы 
Божай колькі сілаў было. Гэтым ты запавет Божы аб 
любові да бацькі і маці сваёй да канца выканаў, 
навучыўшы нас ўсіх зямлю сваю любіць і бацькоў 
шанаваць. Мы ж, зьдзіўлёныя гэтай навукай, намі 
даўно забытай, схіляючы калені сэрцаў нашых, у 
пакоры сыноўяй сьпяваем так:  

Радуйся, бо імя твае сыноў і слуг сатаны выяўляе; 
Радуйся, бо ты зрабіўся сольлю зямлі Ўкраінскай. 

Радуйся, бо старцам ужо перабываючы супраць 
Галіяфа новага выступіў; Радуйся, бо верай сваёй ты 
іншых на мучаніцтва натхніў. 

Радуйся, бо малітвамі тваімі народ наш 
выратоўваецца; радуйся, бо ты роўны ўсім сьвятым 
кіеўскім. 

Радуйся, бо абдараваў цябе Госпад талентам 
прадбачнасьці; Радуйся, бо новым Васілём зрабіўся ты 
дзеля народу твайго. 

Радуйся, скарбніца нязьлічоных падарункаў 
Божых; Радуйся, вечны ўлюбленец Божы прад 
пасадам Яго. 

Радуйся, Васіль, Богам пастаўлены наш 
Сьвяціцель і мучанік Хрыстовы.  

Кандак 9 
Як добры ваяр Хрыстовы, па словах Яго ты душу 

паклаў за сяброў сваіх. Мы ж, дзівуючыся Сьвятлу 
Божаму, ад цябе сыходзячаму, сьпяваем Богу, так 
уславіўшаму цябе: “Алілуя” 

Ікас 9 
Як куст маісеяў гарэў і не згараў, так і сэрца твае, 

вялікі сьвяціцель, няспынна палае рэўнасьцю Боскай, 
чым далей – тым больш зьдзіўляючы нас. Мы ж, 
бачачы ў гэтым твае нябеснае дображаданае абраньня, 
з замілаваным сэрцам сьпяваем табе так: 

Радуйся, бо ты зрабіўся вялікім сьведкам Божым; 
Радуйся, бо ты народ да пакаяньня праўдзівага прывёў 

Радуйся, бо ты богаслоўям сваім перабольшыў 
мудрасьць стагодзьдзя гэтага; Радуйся, бо ў жыцьці не 
шукаў волі ўласнай. 

Радуйся, бо шматлікія да Бога праз цябе прыйшлі; 
Радуйся, бо жазлом сваім і цяпер нам шлях паказваеш. 

Радуйся, бо абдараваў цябе Госпад дабрынёй 
невымоўнай; Радуйся, бо вера твая зрабілася зарукай 
веры нашай. 

Радуйся, вера твая і нас з бяздоньня грахоў 
вызваляе; Радуйся, прарок новы, страшны для ворагаў 
Бога. 

Радуйся, Васіль, Богам пастаўлены наш 
Сьвяціцель і мучанік Хрыстовы.  

Кандак 10 
Абаронцам праўдзівага Праваслаўя зрабіўся ты, 

сьвяціцель, навучаючы нас простых – мудрасьці 
нябеснай. Мы ж, навучаючыся ад цябе гэтай навукі 
высокай – Адзінага Праўдзівага Бога дзеля сябе 
адшукалі. Дазволь жа цяпер і нам адзінымі вуснамі і 
сэрцам з табой сьпяваць Хрысту песьню ўслаўленьня: 
“Алілуя” 

Ікас 10 
Прароку Маісею зрабіўся падобны ты, вялікі 

сьвяціцель наш і айцец, калі ўжо ў старасьці выпаў 
цябе лёс узначаліць карабель царкоўны. Яго ж ты 
мудра адбудаваў, і ім да канца кіраваў, колькі 
магчыма было. Мы ж, цяпер ушаноўваючы рэўнасьць 
тваю і любоў да Царквы Хрыстовай, як прымудраму 
стырніку свайму, сьпяваем так: 

Радуйся, царкоўнага карабля мудры будаўнік і 
стырнік; Радуйся, бяздумных ворагаў пераможца і 
ганбіцель. 

Радуйся, паствы сваёй вялікая радасьць; Радуйся, 
бо зямлю нашу малітвай ахінаеш. 

Радуйся, бо і пасьля сьмерці не пакідаеш нас; 
Радуйся, бо стаіш ты там, дзе мы прагнем стаяць. 

Радуйся, надзея добрая будучыні нашай; Радуйся, 
бо не пажадаў двум гаспадарам служыць. 

Радуйся, бо пакаяньня абраў, а грэх зьняважыў; 
Радуйся, бо шлях свой прайшоў годна, а веру захаваў і 
прымножыў. 

Радуйся, Васіль, Богам пастаўлены наш 
Сьвяціцель і мучанік Хрыстовы.  

Кандак 11 
Хрысту пераймаючы, ты, сьвяціцель наш Васіль, 

маліўся за забойцаў сваіх Богу: “прабач ім Ойча, бо 
няведаюць, што робяць гэтым.” Мы ж, ведаючы, што 
няздольны так казаць, молімся да цябе: Будзь і нашым 
малітоўнікам, навучаючы нас як і аб чым маліцца, і 
сьпяваць шчыра Богу: “Алілуя!” 

Ікас 11 
Мучаніцкая сьмерць твая, Вялікі Сьвяціцель, не 

разлучыла цябе і да сёньня з паствай тваёй. Мы ж, 
дзеці твае, цяпер стаўшы на гэтую малітву сьвятую, не 
спыняем цябе сьпевам услаўляць і ўшаноўваць, 
сьпяваючы так: 

Радуйся, юнакам дапамога, старым і нямоглым 

умацаваньня; Радуйся, Сьвяціцель, бо не згубіў ялей 
дабрыні ў лампадзе сваёй.  

Радуйся, бо аднавіў Хрыстом жыцьцё народа 
твайго; Радуйся, бо плоць сваю пастом і малітвай 
перамог. 

Радуйся, бо турбаваўся аб найменшай духоўнай 
авечкай тваёй; Радуйся, бо ты як айцец сьмела прымаў 
здраду блудных сыноў тваіх. 

Радуйся, бо і забіты, ты ворагамі непераможны; 
Радуйся, бо з дзяцінства Бога і народ свой палымяна 
любіў. 

Радуйся, бо як Хрыстос, усіх духам мёртвых і 
хворых ты ўваскрашаў і вылекоўваў; Радуйся, бо чуеш 
малітву нашу і хутка на яе адгукаешся. 

Радуйся, Васіль, Богам пастаўлены наш 
Сьвяціцель і мучанік Хрыстовы.  

Кандак 12 
Каменем падзелу зрабілася імя твае, Сьвяты 

Ўладыка, у народзе, каб яўна вызначыць дзе ёсьць 
пшаніца, а дзе труха на палетках Божых. Бо спужаўся 
сатана тваёй сьвятасьці, ды пазайздросьціў ёй, і таму, 
што любіш ты ва ўсякі час сьпяваць Богу: “Алілуя”. 

Ікас 12 
Радуйся, вялікі ў веры спадкаемца сьвятых 

апосталаў; Радуйся, мудры ваяр, бо пад Пакровам 
Богамаці перабываеш.  

Радйся, пільны ахоўнік народу свайго, злым 
падманутага; Радуйся, бо ты шлях вядучы да Бога. 

Радуйся, бо справа твая і цяпер жыве і квітнее; 
Радуйся, бо за любоў тваю цябе Госпад палюбіў. 

Радуйся, бо сто разоў прымножыў ты таланты 
Хрыстом табе дадзеныя; Радуйся, бо з мільёнаў 
мучанікаў імя твае на зямлі не забытае. 

Радуйся, прымудры наглядчык ісьцін Божых; 
Радуйся, зямлі Ўкраінскай гучная слава. 

Радуйся, Васіль, Богам пастаўлены наш 

Сьвяціцель і мучанік Хрыстовы.  

Кандак 13 
Не спыняем цябе хваліць і славіць, ойча і 

сьвятамучанік Васіль, бо ты цяпер на нябёсах, з усім 
мучаніцкім хорам субратоў сваіх, ёсьць нашым 
добрым пасярэднікам і малітоўнікам прад Пасадам 
Цара Нябеснага. Не пакідай малітваў ніколі, падай нам 
пакаяньня дасканалае, вызваляй нас ад пакуты вечнай, 
каб разам з табой Богу сьпявалі песьню падзякі: 
“Алілуя” 

Гэты кандак чытаецца тройчы. Пасьля яго зноў 
чытаецца Ікас 1 і Кандак 1, а потым малітва. 
Малітва сьвятамучаніку Васілю (Лепкіўскаму),  

мітрапаліту Кіеўскаму і ўсёй Украіны. 

О, сьвяты мучанік і сьведка Хрыстовы Васіль! Мы 
сёньня схіляючы калені прад тваёй архіпастырскай 
веліччу, зьвяртаем да цябе малітвы свае, і просім у 
цябе дапамогі і нябеснага пасрэдніцтва. Доўгія часы 
Царква наша была гнанай і прыніжанай. Вораг Божы 
заўсёды сеяў насеньня зла і няпраўды, жадаючы 
зьнішчыць нас, а гэтым самым і прынізіць нашага 
Госпада і Бога, Выратавальніка Ісуса Хрыста, зарок 
даўшага, што брама пекла не пераможа Царквы 
Божай. Цудам невымоўным Бог тройчы ўзносіў нашу 
сьвятую Ўкраінскую Царкву з стану поўнага 
зьнішчэньня, і гэтым слова зароку Свайго спраўдзіў.  

Верым, што гэтыя выпрабаваньні, якія Задумам 
Божым упалі на народ наш, ёсьць тым ачышчальным 
вагнём, у якім згарае ўсё злое, а чыстае і каштоўнае 
яшчэ больш ачышчаецца. Ты ж ад Самога Бога 
выпрабаваны, у час скрухі царкоўнай веры сваёй не 
здрадзіўшы, і подзьвігам добрым выявіўшыся, 
прайшоў шлях свой годна і аддана. За гэта і ўславіў 
цябе Госпад у нябесных палацах Сваіх. 

Пачуй малітву нашу, вялікі Сьвяціцель, і адукуй 

нас, ойча сьвяты, навучаючы нас верыць – як ты сам 
верыў, любіць – як ты сам любіў, і падай сваёй 
малітвай тую сьвятую добрую надзею, якая цяпер 
прывяла цябе на нябёсы. 

Выпрасі ў Бога-Творцы нам сілу ў барацьбе з 
грахамі і запаламі, вызваляй нас сваімі малітвамі прад 
Пасадам Божым ад усялякіх злых думак сатанінскіх, 
якія разбэшчваюць і спакушаюць нас. Ахоўвай нас 
сьвятым тваім амафорам ад усялякіх злых нападаў 
злога, якія няспынна крочаць на нас. 

На зямлі ты быў сьведкам Хрыстовым, якога 
словам і справай выяўляў пастве сваёй. Таму і цяпер, 
перабываючы прад Пасадам Айца Нябеснага, будзь 
нашым сьведкам, сьведкам усіх украінцаў – нашых 
айцоў, мацярэй, братоў і сёстраў, якія ад стагодзьдзя 
былі гнанымі, прасьледаваліся, закатаваныя і забітыя 
за імя Хрыстова. Не пакідай сваімі малітвамі і нас, 
грэшных і нявартых людзей тваіх, якія ва 
ўсьведамленьні ўласнай нявартасьці першымі 
патрабуюць сябе добрых абаронцаў і нябесных 
заступнікаў. 

Хай нябесная абарона Твая за нас будзе нам 
добрай надзеяй радаснай сустрэчы дня другога 
прыходу Госпада нашага Ісуса Хрыста! Цябе ж 
шануючы, мы славу аддаём нашаму Богу ў Тройцы 
Адзінаму: Айцу, і Сыну, і Сьвятому Духу, цяпер і 
заўсёды, і на вякі вякоў. Амін. 

 

 


